
Nioqqutissanik nalunaaqutsersuisarnermut inatsisip allanngortinnissaa pillugu Inatsisip 

inatsisillu allat assigiinngitsut, kiisalu Eqqartuussisaatsimut inatsisip, Bruxelles I-mut inatsisip 

inatsisillu allat assiginngitsut allanngortinnissaat pillugit Inatsisit Kalaallit Nunaannut 

atuutsilernissaat pillugit peqqussutinik Namminersorlutik Oqartussat akuersissuteqarnissaat 

pillugu Inatsisartut aalajangiussinissaannut Siunnersuut. 

(Inuussutissarsiornermut Aatsitassanullu Naalakkersuisoq) 

 

Nioqqutissanik nalunaaqutsersuisarnermut inatsisip allanngortinnissaa pillugu Inatsisip inatsisillu 

allat assigiinngitsut allanngortinnissaat pillugit peqqussutinik akuersissuteqarnissaq 

 

Suliassaqarfimmi Danmarkimi malittarisassanik tamakkuninnga patentinik nioqqutissanillu 

nalunaaqutsersuisarnikkut illersuisarnerit pillugit nunatsinni malittarisassiat malinnaatilernissaat 

soorunami Naleqqamiit iluarisimaarparput.  

 

Nioqqutissanik nalunaaqutsersuisarnermut inatsisip allanngortinnissaa pillugu Inatsisissaq,  

Nunatsinni inuussutissarsiorfiup ineriartortinnissaanut pisinnaatitaaffiit tigussaanngitsut 

qitiusumik pingaaruteqartut ilanngullugit pineqarput.  

 

Peqqussutinik akuersissuteqarnikkut nunatsinni inuutissarsiutinik ingerlataqartut pisinnaatitaaffiit 

tigussaanngitsut illersornissaasa qularnaarnissaannut pisariunnginnerusumik 

attaveqalertoqassaaq.  

 

Akuersissuteqarnikkut digitalinngorsaaneq annertusisaq qularnaarneqassaaq, tamannalu Kalaallit 

Nunaata teknologiimi ineriartortitsinermut naleqqussaavigineranut peqataaqataasitsissaaq.  

 

Tamakku saniatigut peqqussutiniipput aalajangersakkat digitalimik attaveqaqatigiinnermik 

tamatigoortumik tapersersuisut. Nunat tamalaani najoqqutarisanut assingulersillugit Kalaallit 

Nunaanni tamatigoortutut digitalikkut pissutsit ilanngullugu aqqutissiuunneqassaq. 

 

Tamakku taalaarlugit Partii Naleqqamiit siunnersuutip immaqaluunniit siunnersuutit 

ataatsimoortillugit aappassaaneerneqannginnerani ataatsimiititaliamit susassaqartumit 

suliarineqarnissaa innersuussutigaarput. 

